REPUBLIKA E SHQIPERISE

ENTI RREGULLATOR | ENERGJISE
BORDI

VENDIM

Nr. 125, Daté 06.05.2026

MBI

FILLIMIN E PROCEDURES PER MIRATIMIN E LICENCES TIP PER
VEPRIMTARINE E OPERIMIT NE IMPIANTET E GNL-SE ME PERMASA
TE VOGLA

Né mbéshtetje té nenit 16, té ligjit nr. 43/2015 “Pér sektorin e energjisé elektrike”, i ndryshuar;
neneve 16, 22, pika 2, gérma “€” dhe 23 té ligjit nr. 102/2015, “Pér sektorin e gazit natyror”, i
ndryshuar; si dhe neneve 15 dhe 26, té Rregullores pér organizimin, funksionimin dhe procedurat
e ERE-s té miratuar me vendimin e bordit té Entit Rregullator té¢ Energjisé (ERE) nr. 96, daté
17.06.2016; Bordi i ERE-s, né mbledhjen e tij té datés 06.05.2026, mbasi shqyrtoi relacionin nr.
1527 prot., daté 06.05.2026, té pérgatitur nga Drejtorité Teknike, “Mbi fillimin e procedurés pér
miratimin e licencés Tip pér veprimtariné e operimit né impiantet e GNL-sé me pérmasa té vogla”;

Konstatoi se:

- Né zbatim té neneve 16, pika 11; 22, pika 2, gérma “&” dhe 23 t& ligjit nr. 102/2015, “Pér
sektorin e gazit natyror” i ndryshuar, ERE ka autoritetin pér t€ miratuar licencén dhe kushtet
e saj pér veprimtaringé e operimit né impiantet e GNL-sé me pérmasa té vogla, si dhe pércakton
kushtet dhe kriteret e licencimit pér ushtrimin e veprimtarive né sektorin e gazit natyror.

- Licenca Tip e hartuar nga ERE pércakton kuadrin e ploté rregullator pér ushtrimin e
veprimtarisé sé operimit né impiantet e GNL-sé me pérmasa té vogla, duke parashikuar té
drejtat dhe detyrimet e té licencuarit, né pérputhje me nenin 22, pika 2, gérma “&” té ligjit nr.
102/2015 “Pér sektorin e gazit natyror”, i ndryshuar.

- Licenca Tip parashikon detyrimin e té licencuarit pér té mbajtur llogari té ndara pér aktivitetin
e licencuar dhe ¢do aktivitet tjetér, si dhe pér té dorézuar bilance financiare vjetore prané ERE-
s brenda datés 31 mars té ¢do viti, né zbatim té nenit 30 té ligjit nr. 102/2015 “Pér sektorin e
gazit natyror”, i ndryshuar.

- Kushtet e Licencés Tip sanksionojné detyrimin e té licencuarit pér té garantuar funksionimin
e sigurt dhe té géndrueshém té impianteve kriogjenike, duke pérfshiré hartimin dhe zbatimin e
procedurave operative dhe planeve té emergjencés pér menaxhimin e rrjedhjeve, zjarreve,
shpérthimeve dhe avarive teknike, si dhe sigurimin e personelit teknik té trajnuar dhe té
kualifikuar pér operimin e sistemeve té GNL-sé me pérmasa té vogla.

- Licenca Tip parashikon detyrimin e té licencuarit pér té raportuar periodikisht prané ERE-s té
dhéna operative, financiare dhe sasiore, duke pérfshiré shpenzimet dhe té ardhurat operative,

pasqyrat e rrjedhés sé parasé, té dhénat mbi sasité e GNL-sé té transportuara, numrin e
klientéve té shérbyer, si dhe ankesat e regjistruara dhe trajtimin e tyre, né zbatim té kérkesave
té raportimit té miratuara nga ERE sipas nenit 16, pika 24 té ligjit nr. 102/2015.

- Kushtet e Licencés Tip garantojné aksesin e rregulluar dhe jodiskriminues té paléve té treta né
shérbimet e ofruara, duke parashikuar publikimin e informacionit té detajuar mbi kapacitetet e
kontraktuara dhe té disponueshme, metodologjiné e tarifave, si dhe té dhénat mbi sasiné e gazit
né cdo impiant, me géllim nxitjen e konkurrencés dhe mbrojtjen e interesave té konsumatoréve.

- Licenca Tip parashikon mekanizma té garté pér zbatimin e masave administrative dhe hegjen
e licencés nga ERE, né rastet kur i licencuari nuk pérmbush kushtet thelbésore té licencés,
rrezikon jetén, shéndetin dhe pasuriné e qytetaréve, shkel dispozitat pér mbrojtjen e mjedisit,
ose nuk kryen pagesat rregullatore té vendosura nga ERE, né zbatim té neneve 27 dhe 106 té
ligjit nr. 102/2015 “Pér sektorin e gazit natyror”, i ndryshuar.

- Né kété kuadér, licenca Tip synon té rregullojé ushtrimin e késaj veprimtarie né ményré té
unifikuar, duke garantuar respektimin e kérkesave ligjore, standardeve teknike dhe té sigurisé.

Pér gjithé sa mé sipér, bordi i ERE-s,
Vendosi:

1. Fillimin e procedurés pér miratimin e Licencés Tip pér veprimtariné e operimit né impiantet e
GNL-sé me pérmasa té vogla. (dokumenti bashkélidhur).

2. Drejtoria e Rregullimit té Gazit Natyror, té njoftojé palét e interesit pér vendimin e bordit té
ERE-s

Ky vendim hyn né fugi menjéheré.

Cdo palé e pérfshiré né kété proceduré mund t’i kérkojé ERE-s, brenda 7 ditéve kalendarike nga
data e marrjes dijeni té vendimit, rishikimin e vendimit té bordit né rast se ka siguruar prova té reja
gé mund ta cojné bordin né marrjen e njé vendimi té ndryshém nga i méparshmi apo pér gabime
materiale té konstatuara. Pér kété vendim mund té béhet ankim né Gjykatén Administrative Tirané,
brenda 45 ditéve kalendarike nga dita e publikimit né Fletoren Zyrtare.

Ky vendim botohet né Fletoren Zyrtare.

KRYETARI
Petrit AHMETI

Miratuar me Vendimin e Bordit té ERE Nr. 125, Daté 06.05.2026

&

REPUBLIKA E SHQIPERISE

LICENCE
PER
VEPRIMTARINE E OPERIMIT NE IMPIANTET E GNL-SE ME PERMASA TE
VOGLA

Licenca i jepet:

NUIS:

Numri i Licenceés:
Seria:

Data e Hyrjes né Fuaqi:
Kohézgjatja:

Bazuar né autoritetin qé i &shté dhéné né Ligjin nr.102/2015 “Pér sektorin e gazit natyror”, i
ndryshuar, Enti Rregullator i Energjisé (“ERE”) i jep kété Licencé (“Licenca”), pér té kryer
veprimtariné e operimit né impiantet e GNL-s¢ me pérmasa té vogla, Personit té
lartpérmendur, i quajtur “I Licencuari”, subjekt i Kushteve t€ Licencés t€ bashkangjitura dhe
pjesé integrale té saj, si dhe kushteve té pércaktuara nga bordi né vendimin e tij.

Kjo Licencé hyn né fugi né datén e shkruar mé lart dhe do té vazhdojé té jeté né fuqi, deri né
pérfundim té afatit t€ dhéné né rast se nuk higet nga ERE né pérputhje me Kushtet e Licencés
té pérfshira kétu, apo parashikimevt e Ligjit nr. 102/2015 “Pér Sektorin e Gazit Natyror”, i
ndryshuar.

KRYETAR | ERE-s

KUSHTET E LICENCES PER
VEPRIMTARINE E OPERIMIT NE IMPIANTET E GNL-SE ME PERMASA TE
VOGLA

Neni 1
Dispozita té Pérgjithshme

ERE éshté autoriteti i vetém né Republiken e Shqipérisé, i njohur né Kreu 11l Seksionin I, té
Ligjit nr. 102/2015 “Pér Sektorin e Gazit Natyror”, i ndryshuar, pér té Iéshuar dhe deklaruar
hyrjen né fuqi té késaj Licence.

1. Nése ndonjé kusht i késaj Licence béhet nul ose i anulueshém apo pushon sé geni né fuqi,
ky kusht do té higet nga Licenca dhe Kushtet e mbetura té Licencés do té vazhdojné té
jené plotésisht né fuqi.

2. Né rastet e transferimit té Licencés, | Licencuari ka detyrimin té njoftojé ménjéheré ERE-
n.

3. ERE ka té drejtén ekskluzive pér té modifikuar kété Licencé, né rast se kushtet dhe
rrethanat kané ndryshuar si dhe pér té pérmbushur dispozitat e Rregullave pér
Organizimin e Tregut té Gazit Natyror; Ligjin nr. 102/2015 “Pér Sektorin e Gazit
Natyror”, i ndryshuar, Kushtet e Pérgjithshme pér Furnizimin me Gaz Natyror; Kodin e
Rrjetit t&¢ Transmetimit; Kodin e Rrjetit té Shpérndarjes; Kodin Matjes; dhe/ose aktet
nénligjore né fuqgi té miratuara nga ERE né zbatim té Ligjit nr. 102/2015 “Pér Sektorin e
Gazit Natyror”, i ndryshuar.

Pérkufizimet e termave té pércaktuara né:

Ligjin nr. 102/2015, “Pér Sektorin e Gazit Natyror” i ndryshuar;

e “Rregulloren pér procedurat dhe afatet pér dhénien, modifikimin, transferimin, ose
hegjen e licensave né sektorin e gazit natyror”, miratuar me Vendimin e Bordit té
ERE nr. 97 daté 04.07.2017,

e “Rregullore mbi procedurat e hegjes sé licencave né sektorét e energjisé elektrike dhe
gazit natyror”, miratuar me vendimin e bordit té ERE nr. 58 daté 18.04.2017;

e “Rregulloren e organizimit, funksionimit dhe procedurat e ERE-s”, miratuar me
vendimin e bordit t&¢ ERE-s nr. 96 daté 17.06.2016;

e Rregullat dhe Rregulloret gé i pérkasin Sektorit t¢ Gazit Natyror (Legjislacioni né
fuqi), pérfshihen né kété Licencé pér ¢do géllim.

Fjalé dhe fraza té tjera, té pérdorura né kété Licencé dhe né Kushtet e Licencés, té cilat nuk
pérfshihen né ligjet dhe rregulloret e mésipérme, kané kuptimet si mé poshté vijon:

e ‘Gaz Natyror 1 Léngézuar” (GNL) ésht€ gazi metan CH4, 1 cili kthehet n€ Iéng né
presionin 1 atm dhe temperaturé minus 161 gradé celsius.

e “Impiant me pérmasa t€ vogla” &sht€ njésia 1€vizése q€ pérdoret pér
prodhimin/depozitimin, transportimin dhe/ose shpérndarjen e sasive té vogla té GNL-
Sé.

e “Ndér-Subvencionime”, do té thoté transferimi i fondeve ose ndarje e kostove ndér
llogarité e té Licencuarit, ose llogarité me qgéllim mbéshtetjen financiare té njé
aktiviteti apo biznesi pérvec furnizimit, prodhimit dhe/ose tregtimit té gazit natyror
nga té ardhurat e fituara nga i Licencuari gé kryen Aktivitetin e Licencuar, ose duke i
kaluar kostot té shkaktuara nga i Licencuari gjaté kryerjes sé Aktivitetit té Licencuar

tek njé aktivitet apo biznes tjetér pérvec furnizimit, prodhimit dhe/ose tregtimit té
gazit natyror.

“Aktivitet i Licencuar”, do té thoté aktivitetet e lidhura direkt dhe t& nevojshme pér
kryerjen e aktivitetit t& operimit né impiantet e GNL-sé me pérmasa té vogla, né
pérputhje me Ligjin nr. 102/2015 “Pér Sektorin e Gazit Natyror”, i ndryshuar,
Rregullat pér Organizimin e Tregut té Gazit Natyror, Kushtet e Pérgjithshme pér
Furnizimin me Gaz Natyror, si dhe Rregullat dhe Rregulloret e tjera qé aplikohen.

“l Licencuar”, sikurse pérdorur né kété dokument, do té thoté Personi i pérmendur
né fagen e paré té késaj Licence, gé mban licencén e léshuar nga ERE pér kryerjen e
Aktivitetit t& Licencuar.

“Procedurat e Licencimit pér Sektorin e Gazit Natyror”, do té thoté procedura e
parashikuar né “Rregulloren pér procedurat dhe afatet pér dhénien, modifikimin,
transferimin, ose hegjen e licencave né sektorin e gazit natyror”, miratuar me
Vendimin e Bordit t¢ ERE Nr. 97, daté 04.07.2017.

“Legjislacioni né fuqi”, do té thoté té gjitha standardet, kodet, rregullat, rregulloret,
metodologjité dhe c¢cdo vendim ose akt tjetér né fuqi, t¢ miratuara nga ERE dhe
autoritete té tjera kompetente sipas Ligjit nr. 102/2015 “Pér Sektorin e Gazit
Natyror”, | ndryshuar.

“Informacion me Ndjeshméri Tregtare”, do té thoté, té dhéna né lidhje me biznesin
0se me natyré tregtare té Pérdoruesve té Sistemit, gé zotérohen nga i Licencuari gjaté
procesit té ushtrimit té Aktivitetit té€ Licencuar, té cilat duhet t&é mbahen konfidenciale.
“Informacion me Avantazh Tregtar”, do té thoté informacion i lidhur me
aktivitetin e veté té Licencuarit, i cili duhet t& mbahet konfidencial dhe nuk duhet t’i
jepet apo t’1 béhet i ditur t€ tjeréve n€ ményre diskriminuese.

“Forcé madhore”, éshté njé akt ose ngjarje natyrore apo shoqérore, si térmetet,
rrufeté, ciklonet, pérmbytjet, shpérthimet vullkanike, zjarret ose luftérat, konfliktet e
armatosura, kryengritjet, veprime terroriste ose ushtarake, té cilat pengojné té
licencuarin té pérmbushé detyrimet e tij sipas licencés, si dhe akte apo ngjarje té tjera
gé jané pértej kontrollit t& arsyeshém dhe gé nuk kané ardhur pér faj té té licencuarit
dhe i licencuari nuk ka pasur mundési té shmangé njé akt ose ngjarje té tillé népérmjet
ushtrimit té vullnetit, pérpjekjeve, aftésive dhe kujdesit té tij té arsyeshém.

“Pagesa rregullatore”, éshté pagesa vjetore qé shogérité e licencuara né sektorin e
gazit natyror paguajné né ERE pér té mbuluar kostot e veprimtarisé rregullatore té tij,
né bazé té njé metodologjie té miratuar nga ERE.

Neni 2
Kryerja e Aktivitetit té Licencuar

| Licencuari autorizohet nga kjo Licencé pér té zhvilluar Aktivitetin e operimit né
impiantet e GNL-sé me pérmasa té vogla sipas Legjislacionit né fugi né Republikén e
Shqipérisé. Né rast se subjekti synon té ushtrojé edhe veprimtari té tjera té rregulluara
né sektorin e gazit natyror, si transmetimi, shpérndarja apo depozitimi, ai duhet té
pajiset me licencat pérkatése pér secilén prej tyre, né pérputhje me nenin 22, gérma é,
té ligjit nr. 102/2015. Né cdo rast, i licencuari mban llogari té ndara pér secilén
veprimtari té licencuar, sipas nenit 30 té kétij ligji.

I Licencuari nuk do té pengojé, parandalojé ose té tentojé té ndalojé té Licencuarit e
tjeré ose pjesmarrésit potencialé ose konkurentét gé té angazhohen ose té hyjné né
biznesin e operimit né impiantet e GNL-sé me pérmasa té vogla apo né aktivitete té
tjera né sektorin e Gazit Natyror né Republikén e Shqiperisé;

| Licencuari nuk do té pérfshihet né asnjé formé aktiviteti monopol ose anti-
konkurencé té ndaluar nga Legjislacioni dhe aktet nénligjore né fuqi.
I Licencuari nuk mund té ushtrojé veprimtari té tjera té rregulluara né sektorin e gazit
natyror, pérfshiré transmetimin, shpérndarjen apo depozitimin e gazit natyror, pa u
pajisur me licencén pérkatése nga ERE.
Brenda datés 31 Janar t€ ¢do viti, i Licencuari do t’i dérgojé ERE-s njé informacion
dhe deklaraté me shkrim pér kryerjen e aktivitetit gjaté vitit paraardhés dhe
pérmbushjes sé kuadrit ligjor né sektorin e gazit natyror, sipas kérkesave té raportimit
té vendosura nga ERE sipas nenit 16, pika 24 té Ligjit nr. 102/2015 “Pér Sektorin e
Gazit Natyror”, | ndryshuar.
I Licencuari nuk do té bashképunojé me persona té tjeré pér té démtuar interesat e té
Licencuarve ose klientéve té Gazit Natyror.
I Licencuari do t’a kryejé Aktivitetin e Licencuar n€ pérputhje me parimet e
transparencés, té pércaktuara nga legjislacioni né fuqi.
| Licencuari gé do té angazhohet né aktivitete té tjera t€ ndryshme nga Aktiviteti pér
té cilin éshté Licencuar, duhet té informojé ERE-n né rastet kur synon té:

a) angazhohet né aktivitet tjetér pérvec aktivitetit té Licencuar; ose

b) té ngrejé njé Biznes Shogérues.
ERE mund t’a ndalojé angazhimin né njé aktivitet tjetér ose t€ vendosé kushte té
veganta pér ngritjen e Bizneseve Shogéruese té nevojshém pér té mbrojtur interesat e
klientéve.
| Licencuari nuk éshté pérgjegjés pér mos-pérmbushjen e Kushteve té Licencés né
rast té njé Force Madhore deri né até shkallé sa Forca Madhore éshté shkaku pér kété
mos-pérmbushje té Kushteve té Licencés. Né kété rast, i Licencuari duhet té njoftojé
menjéheré ERE-n dhe té Licencuarit e tjeré ose klientét me té cilét i Licencuari ka
lidhur marréveshje.

Neni 3
Detyrimet e té Licencuarit

| Licencuari éshté i detyruar té zbatojé Legjislacionin né fugi dhe gjithé Vendimet e

Késhillit t¢ Ministrave dhe Rregulloret e Rregullat e miratuara nga ERE.

| Licencuari né aktivitetin e operimit né impiantet e GNL-sé me pérmasa té vogla, né

zbatim té késaj Licence, duhet:

a) té regjistrohet si pjesémarrés i tregut shqiptar té gazit natyror prané operatorit té
tregut té gazit natyror, sipas procedurave té regjistrimit dhe do té zbatojé
legjislacionin né fugi dhe vendimet e ERE-s.

b) té ndérmarré té gjitha masat e nevojshme pér pérmirésimin e eficiencés operative
dhe ekonomike té veprimtarisé sé licencuar, me géllim gé té sigurojé cilésiné dhe
géndrueshmériné e shérbimeve té ofruara prej tij né pérfitim té klientéve dhe té
sektorit té gazit natyror.

c) té kryejé operimin né impiantet e GNL-sé me pérmasa té vogla, duke garantuar
funksionimin e sigurt dhe té géndrueshém té impianteve, mbrojtjen e jetés dhe
shéndetit té personelit, mbrojtjen e mjedisit, si dhe pérmbushjen e standardeve
teknike dhe té sigurisé né fuqi;

d) té sigurojé kushte objektive dhe jodiskriminuese, pér akses té shérbimet e ofruara
né kuadér té aktivitetit té licencuar;

e) té kufizojé diskriminimin ndérmjet pérdoruesve ose grupeve té pérdoruesve té
shérbimit té operimit né impiantet e GNL-sé me pérmasa té vogla, sidomos kur ky
diskriminim favorizon shoggérité e lidhura;

f) té mbrojé informacionin konfidencial, me natyré tregtare, té marré gjaté kryerjes
Sé veprimtarisé sé tij;

g) té sigurojé funksionimin, mirémbajtjen dhe monitorimin periodik t& impianteve,
pajisjeve kriogjenike, sistemeve té sigurisé, sistemeve té matjes dhe pajisjeve nén
presion, né pérputhje me standardet teknike dhe kérkesat e legjislacionit né fuqi;

h) té hartojé dhe zbatojé procedura operative dhe plane emergjence pér menaxhimin
e rrjedhjeve, zjarreve, shpérthimeve, avarive teknike dhe ¢do rreziku tjetér gé
lidhet me operimin e impianteve t€ GNL-sé me pérmasa té vogla;

1) té sigurojé gé personeli teknik i angazhuar né operimin e impianteve té jeté i
trajnuar dhe i kualifikuar pér operimin e sistemeve kriogjenike dhe infrastrukturés
sé gazit natyror.

Neni 4
Llogarité dhe Raportimi

| Licencuari do té mbajé regjistra llogarie dhe do té pérgatisé bilance financiare, té
cilat do t¢ mbahen té ndara pér Aktivitetin e Licencuar dhe c¢do aktivitet tjetér
(pérfshiré aktivitete té tjera té Licencuara) ku éshté angazhuar i Licencuari, né
pérputhje me rregullat e kontabilitetit dhe procedurat e miratuara nga ERE dhe né
pérputhje me nenin 30 té Ligjit nr. 102/2015 “Pér Sektorin e Gazit Natyror”, i
ndryshuar. Kur éshté e nevojshme dhe sipas kushteve té pércaktuara tek Rregullat dhe
Rregulloret gé aplikohen, kéto llogari mund té ofrohen né njé formé té konsoliduar. |
Licencuari do t’i dorézojé ERE-s bilance financiare vjetore deri né datén 31 Mars té
cdo viti. Nése | Licencuari ushtron mé shumé se njé aktivitet, faturat e shpenzimeve
pér cdo aktivitet gé ushtron, duhet té jené lehtésisht té dallueshme se cilit aktivitet i
pérkasin, me shenja dalluese té garta sipas pérkatésisé sé aktivitetit té licencuar pér té
cilin jané pérdorur. Né cdo rast té tillé, I Licencuari duhet t’i deklarojé ERE-s
ményrén e identifikimit té secilés faturé.

| Licencuari do té véré né dispozicion té ERE-s, ministrisé, Autoritetit té
Konkurrencés dhe autoriteteve té tjera pérgjegjése té dhénat pérkatése, pér njé
periudhé, té paktén 5 vjecare, té gjitha transaksionet, né kontratat e sigurimit té
aktivitetit té operimit né impiantet e GNL-sé me pérmasa té vogla, me té licencuar té
tjeré apo me klientét me shumicé, si kerkohet sipas nenit 77 té Ligjit nr. 102/2015
“Pér Sektorin e Gazit Natyror”, i ndryshuar.
. Té dhénat duhet té pérfshijné detaje pér karakteristikat e transaksioneve pérkatése, si:
a) kohézgjatja,

b) rregullat e ofertés dhe zgjidhjes sé mosmarréveshjeve,

C) sasing, datat,

d) kohén e ekzekutimit té kontratés,

e) c¢mimet e transaksionit,

f) mjetet e identifikimit té klientéve me shumicé té pérfshiré, detaje pér té gjitha

kontratat e papaguara

ERE mund té véré né dispozicion té pjesémarrésve té tregut té dhéna té caktuara, té
deklaruara nga i Licencuari, me kusht gé t& mos publikohet informacioni gé pérbén
sekret tregtar.

I Licencuari njofton menjéheré ERE-n pér cdo situaté emergjente gé ndikon né
funksionimin e impiantit, duke pérshkruar masat e marra.

| Licencuari do té ndajé shpenzimet e pérbashkéta mes Aktivitetit té tij t€ Licencuar
dhe tipeve té tjera té aktiviteteve, né pérputhje me Rregulloret dhe Rregullat e ERE-s.
I Licencuari do t’i paragesé ERE-s, né kérkesen e tij, né formén dhe né afatin e
vendosur nga ERE, dokumentacionin gé vendos bazat pér ndarjen e shpenzimeve té
pérbashkéta mes aktiviteteve gé do té ushtrohen, si dhe rezultatet e arritura pas késaj
ndarje.

| Licencuari do té njoftojé ERE-n brenda 10 ditéve pér ¢do ndryshim té:

a) adresés;

b) statutit té t& Licencuarit;

c) certifikatés sé regjistrimit;

d) NUIS-it

e) organeve kryesore drejtuese; ose

f) strukturés sé biznesit té Licencuar.

Gjithé njoftimet zyrtare, aplikimet, peticionet, pretendimet ose korrespondenca tjetér
me ERE-n lidhur me Licencén duhet té jené me shkrim dhe e nénshkruar respektivisht
nga njé zyrtar i autorizuar ose pérfagésues ligjor i caktuar i té Licencuarit ose ERE-s,
dhe té dérgohet me korrier ose posté té regjistruar, duke kérkuar njé verifikim té fletés
sé marrjes. Adresat e Paléve duhet té vendosen mbi zarf. Gjithé njoftimet ose
korrespondenca tjetér do té konsiderohen se hyjné né fugi nga momenti i dorézimit,
ose nése nuk jané dorézuar pér shkak té gabimit té dérguesit, nga momenti i
prezantimit.

I Licencuari do té dérgojé né ERE informacion Periodik lidhur me:

a) Shpenzimet dhe té ardhurat operative ( mujore, dhe né progresion 3-mujor);

b) Pasqyra Cash-Flow (mujore dhe progresive);

c) Tabela e té dhénave mbi sasité e GNL-sé me pérmasa té vogla, té transportuara
(mujore dhe progresive);

d) Cdo informacion té kérkuar rast pas rasti nga ERE;

e) Numrin e Klientéve pér té cilét ka ofruar shérbimin e transportimit (mujore dhe
progresive);

f) Grafikét e ngarkesés;

g) Sistemet e matjes;

h) Té dhéna mbi ankesat e rregjistruara, trajtimin dhe korrigjimet né faturimet
pérkatése objekt ankimi (mujore dhe progresive);

i) Cdo informacion tjetér sipas Ligjit nr. 102/2015 “Pér Sektorin ¢ Gazit Natyror”
dhe kérkesave té raportimit t&€ miratuara nga ERE sipas nenit 16 pika 24 té Ligjit
nr. 102/2015 “Pér Sektorin e Gazit Natyror”.

I Licencuari | licencuari né aktivitetin e operimit né impiantet e GNL-sé€ me pérmasa
té vogla, pér shérbimet e ofruara, éshté i detyruar té japé informacionin e pércaktuar
me kété ligj dhe aktet e tjera ligjore té zbatueshme, né njé ményré lehtésisht té
aksesueshme nga palét. I Licencuari duhet té publikojé:

informacionin e detajuar, né lidhje me shérbimet gé ofron, kushtet pérkatése té
aplikueshme dhe informacionin teknik té nevojshém.

informacionin pér kapacitetet e kontraktuara dhe té disponueshme, informacion qé
ofrohet né formé numerike, lehtésisht té aksesueshém nga palét.

té dhénat mbi sasiné e gazit né ¢do impiant, ose grup impiantesh, rrjedhave hyrése e
dalése si dhe kapaciteteve né dispozicion né impiant, duke pérfshiré edhe impiantet
ku éshté pérjashtuar aksesi i palés sé treté, né gofté se ky detyrim korrespondon me
ményrén me té cilén éshté ofruar aksesi pér pérdoruesit e sistemit. Ky informacion i

komunikohet OST-sé kombétare, licencuar nga ERE, e cila e bén publik, né ményré té
pérmbledhur, pér sistemin apo nénsistemin. Informacioni pérditésohet, té paktén, ¢do
dité.

né ményré qé té lehtésojé pérdorimin efikas té infrastrukturés dhe té sigurojé tarifa
transparente, objektive dhe jodiskriminuese, bén publik informacion té detajuar pér
metodologjiné dhe strukturén pér pérllogaritjen e tarifave té infrastrukturés, nén
aksesin e rregulluar té paléve té treta.

Neni 5
Pérdorimi i Informacionit

| Licencuari do té sigurojé gé cdo informacion i marré si rezultat i Aktivitetit té tij té
Licencuar nuk do t’i jepet askujt, me pérjashtim t& rasteve kur:

a) Jepet pélgim paraprak me shkrim i Personit me té cilin lidhet informacioni;

b) Informacioni éshté béré publik;

c) Kur té Licencuarit i kérkohet ose lejohet té pérhapé informacionin pér té
pérmbushur Kushtet e késaj Licence sipas njé urdhéri té ERE-s, ose ¢do dispozite
ligjore té aplikueshme;

d) Informacioni duhet pérhapur né funksion té kryerjes se aktivitetit té Licencuar.

| Licencuari do té sigurojé gé cdo Biznes Shogérues nuk do té pérdoré asnjé
informacion té té Licencuarit pér té fituar njé avantazh konkurrues té pajustifikuar dhe
do té sigurojé gé nuk do té pérhapé asnjé informacion tek ndonjé Person tjetér
(pérfshiré Biznese té tjeré Shogérues) gé mund ta mundésojné kété Person té fitojé
cdo lloj pérfitimi komercial té pajustifikuar.

Cdo Informacion me Avantazh Tregtar né zotérim té té Licencuarit duhet té
shpérndahet né ményré transparente dhe jo-diskriminuese dhe duhet té aksesohet
lehtésisht dhe né ményré té barabarté nga konsumatorét aktuale dhe t¢ mundshém dhe
palét e tjera té interesuara. Shpérndarja e Informacionit me Avantazh Tregtar duhet té
pérpunohet pér té parandaluar trajtimet preferenciale té konsumatoréve individual,
pjesémarrésve té tjeré té tregut té gazit natyror ose paléve té tjera té interesuara, né
lidhje me fushéveprimin, pérmbajtjen dhe/ose formén e informacionit té shpérndaré
dhe/ose kohén kur ai éshté shpérndaré.

| Licencuari do té ndérmarré ¢do hap té nevojshém pér ta ruajtur konfidencial
informacionin né posedim té tij dhe pér t’i raportuar ERE-s né pérputhje me detyrimet
Ligjore sipas kérkesave té pércaktuara né ligjin nr. 102/2015 “Pér Sektorin e Gazit
Natyror”, i ndryshuar, Kushteve té Pérgjithshme pér Furnizimin me Gaz Natyror dhe
kontratén e furnizimit me gaz natyror.

Informacioni i dérguar ERE-s nga i Licencuari do té konsiderohet publik me
pérjashtim té rasteve kur me kérkesé specifike té té Licencuarit, ERE me vendim
pércakton gé ky informacion éshté i natyrés pronésore dhe pérhapja e tij nuk i shérben
interesit publik.

ERE ruan konfidencialitetin e Informacionit t¢ Ndjeshém Tregtar t¢ marré nga i
Licencuari sipas kushteve dhe afateve té pércaktuara tek Rregulloret dhe Rregullat gé
aplikohen sipas neneve 16 pika 15 dhe 20 té Ligjit nr. 102/2015 “Pér Sektorin e Gazit
Natyror”, i ndryshuar.

| Licencuari nuk do té hyjé né marréveshje t€ cilat i Licencuari e di ose duhet t’a dijé
gé cojné né shkelje té Kushteve té Licencés.

| Licencuari do té respektojé Ligjet dhe Vendimet e Qeverisé sé Republikes sé
Shqipérisé dhe Rregulloret e Rregullat e ERE-s.

Neni 6
Pagesat e Rregullimit

1. T Licencuari do t’i paguajé ERE-s pagesa rregullimi né ményré té rregullt dhe té
vazhdueshme gjaté afatit té késaj Licence si¢ pércaktohet nga ERE né Rregulloren pér
pagesat e rregullimit si dhe nenin 14 té ligjit nr. 102/2015 “Pér sektorin e Gazit
Natyror”, i ndryshuar.

2. Nése i Licencuari nuk i paguan ERE-s pagesat e rregullimit brenda afatit té pércaktuar
nga ERE, i Licencuari do té penalizohet né pérputhje me ligjin nr.102/2015 “Pér
Sektorin e Gazit Natyror” dhe Rregulloren mbi Kushtet dhe Procedurat ¢ Vendosjes
sé Gjobave dhe Masén Konkrete pér ¢cdo Shkelje, miratuar me vendimin e bordit té
ERE-s nr. 95, daté 04.07.2017.

Neni 7
Kontrolli mbi Kryerjen e Aktivitetit té Licencuar

1. ERE do té monitorojé respektimin nga i Licencuari t&¢ Kushteve té Licencés, do té
rishikojé raportet e marra nga i Licencuari dhe éshté e autorizuar gé té inspektojé né
cdo kohé regjistrat financiaré té té Licencuarit dhe mund té kérkojé njé auditim teknik
dhe/ose financiar té veprimtarive té té Licencuarit. Pér kété géllim, ERE ndér té tjera
duhet té keté akses té pakufizuar tek llogarité e té Licencuarit sipas neneve 30 dhe 31
té ligjit nr. 102/2015 “Pér Sektorin e Gazit Natyror”, i ndryshuar.

2. Pérfagésuesit e autorizuar té ERE-s mund té hyjné né ambientet, pajisjet dhe
dokumentet e té Licencuarit pér té inspektuar Veprimtariné e Licencuar sipas
Rregullave t¢ ERE-s. | Licencuari do té japé ¢do ndihmé té kérkuar nga ERE gjaté
kétij inspektimi.

3. NEé bazé té ankesés sé konfirmuar té ¢cdo pale té treté ose me iniciativén e vet, ERE
mund té nisé njé hetim administrativ pér respektimin nga i Licencuari t¢ Kushteve té
Licencés ose Rregullave té ERE-s.

4. Nése pas hetimit, ERE konkludon se i Licencuari nuk i ka respektuar Kushtet e
Licencés, ERE mundet té ndérmarré masa té tjera brenda autoritetit té saj me géllim
qé té sigurojé pérmbushjen e afateve dhe kushteve té késaj Licence.

5. | Licencuari do t’a informojé dhe sqarojé ERE-n pér ¢do shkelje t¢ Kushteve té
Licenceés, jo me voneé se njé javé pasi Kjo shkelje i béhet e njohur té Licencuarit.

6. | Licencuari do t’u bindet vendimeve t€ nxjerra nga ERE, pérfshiré pagesat e gjobave
té véna nga ERE, sipas Legjislacionit né Fuqi.

Neni 8
Amendimi i Licencés

1. ERE mund té ndryshojé/shfuqgizojé Kushtet e Licencés né rast se ato nuk pérputhen
me:
a) Legjislacionin né fugi dhe Vendimet e Qeverisé sé Republikés sé Shqipérisé gé
jané né pérputhje me Legjislacionin né fuqi.
b) Vendimet e nxjerra nga njé Gjykaté Shqiptare me kompetencé juridiksionale.
2. Né cdo kohé I Licencuari mund t’i propozojé ERE-s ndryshime té tjera té Kushteve
té késaj Licence, duke paraqgitur njé propozim me shkrim, sé bashku me dokumentet

mbéshtetése. ERE mund té propozojé ndryshime té kushteve té késaj Licence e ti
konsultojé ato me palét e interesit pérpara miratimit.

ERE do té marré vendimin pérfundimtar vetém pasi té marré né konsideraté interesat
e klientéve dhe té licencuarve té tjeré. Palét e interesuara do té informohen me shkrim
pér ¢cdo ndryshim té propozuar. Nése ERE dhe I Licencuari arrijné njé marréveshje
pér kéto ndryshime, Kushtet e Licencés do té amendohen. Nése marréveshja nuk
arrihet, I Licencuari mund té apelojé né Gjykatén Administrative Tirané.

. Té gjitha ndryshimet tek Kushtet e Licencés duhet té kryhen nga ERE sipas kushteve
dhe afateve té pércaktuara né Ligjin nr. 102/2015 “Pér Sektorin e Gazit Natyror”,
Procedurés sé Licencimit pér Sektorin e Gazit Natyror dhe Rregulloreve dhe
Rregullave té tjera qé aplikohen.

. Amendamentet e béra né Kushtet e Licencés do té publikohen né Fletoren Zyrtare té
Republikés sé Shqiperisé.

Neni 9
Vendosja e masave administrative dhe Hegja e Licencés

Nése i Licencuari nuk pérmbush kushtet e késaj Licence, ERE mund té aplikojé masa
administrative, sipas nenit 106 té ligjit nr. 102/2015 “Pér Sektorin e Gazit Natyror”,
dhe Rregullores mbi kushtet dhe procedurat e vendosjes sé gjobave dhe masén
konkrete pér ¢cdo shkelje.

ERE mund té hegé Licencén né pérputhje me nenin 27 té ligjit nr. 102/2015
“Pér Sektorin e Gazit Natyror” dhe Rregullores pér procedurat e hegjes sé Licencave
né sektorin e energjisé elektrike dhe té gazit natyror.

Neni 10
Heqgja e Licencés

ERE heq njé licencé kur I Licencuari:

a) nuk pérmbush mé kushtet thelbésore té Licencés;

b) shkel dispozitat ligjore pér mbrojtjen e mjedisit gjaté kryerjes sé veprimtarisé sé

tij;

c) rrezikon jetén, shéndetin dhe pasuringé e gytetaréve;

d) nuk kryen pagesat e rregullimit, té vendosura nga ERE;

e) béhet financiarisht i paafté ose kérkon shpalljen e falimentimit;

f) me kérkesé té té licencuarit;

g) ka pushuar sé kryeri funksionet e caktuara sipas Licencés.

Licenca mund té higet nga ERE sipas kushteve dhe afateve té pércaktuara tek ligji nr.
102/2015 “Pér Sektorin e Gazit Natyror”, Procedurave té Licencimit pér Sektorin e
Gazit Natyror, Rregullores mbi procedurat e refuzimit té licencés né Sektorét e
Energjisé Elektrike dhe Gazit Natyror, si dhe Rregullave dhe Rregulloreve té tjera gé
aplikohen.

Neni 11
Zgjidhja e Mosmarréveshjeve dhe e Drejta pér Apelim

1. Cdo ¢éshtje e diskutueshme ose kérkesé mes té Licencuarit dhe ¢do Pjesémarrési
Tregu do té zgjidhet sa mé shumé qé té jeté e mundur me mirékuptim, né pérputhje
me Legjislacionin né fugi dhe Rregulloret dhe Rregullat e ERE-s.

2. Nése zgjidhja nuk arrinet me mirékuptim, atéheré ERE né bazé té kérkesés sé ¢do
Personi qé éshté palé né kété mosmarréveshje do ta zgjidhé mosmarréveshjen dhe do
té nxjerré vendimin e tij né pérputhje me nenin 98 té Ligjit nr. 102/2015 “Pér Sektorin
e Gazit Natyror” dhe “Rregullores pér Trajtimin e Ankesave té Paragitura nga
Konsumatorét dhe Zgjidhjes s€ Mosmarreveshjeve midis té Licencuarve né Sektorét e
Energjisé Elektrike dhe Gazit Natyror” miratuar me vendimin e bordit té ERE-s nr.
114 daté 08.07.2016

3. I Licencuari mund té apelojé kundér vendimeve té ERE-s né Gjykatén Administrative
Tirané.

